
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á aruttapañcakam Á Á
śrīmān vēṅkaṭanāthāryaḥ kavitārkikakēsarī Á
vēdāntācāryavaryō mē sannidhattāṃ sadā hṛdi Á Á

svacchō’vicchinnatējā aparimitasama -
grāmṛtātmā viśuddha -

svākārālaṅkṛtīni pravimalaguṇajā -
tāyudhātmāśritāṃśca Á

svacchāṃ nityāṃ vibhūtiṃ paramapadapurīṃ
naśyadutpannalīlā -

bhūtiṃ ca śrīsamētaḥ karigirivaradō
rakṣitaiva praśāsti Á Á 1 Á Á

sarvēṣāṃ ca svarūpaṃ sthitimativimalā -
statpravṛttīraśēṣāḥ

svēcchāyā ēva nighnā vidadhadadhivasa -
nnātmabhāvēna dīvyan Á

dēvēśassāhyakartā niravadhikaruṇō
vāraṇakṣmādharēndraḥ

śrīmānēvāśritēbhyō dṛḍhatimiramapā -
syātmatōṣaṃ dadāti Á Á 2 Á Á

kāyā bhūtamayā manō’kṣanicayaḥ
prāṇāścatulyā stṛṇaiḥ

buddhiścēti na kō’pyamīṣu kathitō



aruttapañcakam

jīvastatō’nyassukhī Á
dhīrūpō matimān niṣēvaṇarati -

ssyāttādṛśānāṃ dṛḍha -
stvantaryāmyanavadyasadguṇanidhi -

rbhātībhaśailādhipaḥ Á Á 3 Á Á

mādhvīpūrṇavanāvṛtānavarata -
śrīnāgaśailādhipaḥ

saśrīkaśca nijōpalambhitaguṇān
vismārya karmādhvani Á

jīvān tadguṇini pravartyavapurā -
dhāyānubhūtān cyutān

bhrāntān vīkṣya kṛpāvaśastadadhipa -
stuṣṭaśca saṅkrīḍatē Á Á 4 Á Á

śrīlōlaḥ kariśailasatya iha yē
cōttārakatvādikaṃ

svasminnābhyupagamya tatsamadhiya -
ścānyān niṣēvyātmani Á

ārōpyānṛtatāṃ tadindriyaphalaṃ
pañcānubandhān tama -

ṣṣaṭkaṃ duṣpathamāśritāvitanutē
satyāṃ dayāṃ tēṣu hi Á Á 5 Á Á

śrīlōlaḥ kariśailavāsarasikō
bījāṅkuranyāyataḥ

prāptānādikṛtakriyān kṛtabharān
saṃrakṣatītyāgatāḥ Á

ātmōjjīvapathaṃ tvanīkṣya suciraṃ
pratnē ca śūnyasthalē

nṝṇāṃ sañcaratāṃ kṛpāmaśithilā -
matyādarāt yacchati Á Á 6 Á Á

prāṇairyōmyaihṛṣīkaissaha yamaniyamā -
vāsanaṃ dhāraṇaṃ ca

cētōvēdyaṃ ca dhārākṛtimavicalitāṃ
santatiṃ ca smṛtīnām Á

bhaktyā yē sādhayanti praśamayutasamā -
dhipramōdaṃ ca tēṣāṃ

lakṣyaṃ syādēva dēvārcitakariśikhari -
śrīsamagrāmṛtō’yam Á Á 7 Á Á

sōḍhuṃ lakṣmīrna śaktā priyavirahamitī -
va bruvāṇō dvipādrau

sthāsnuḥ kāruṇyadhārādhara iha taraṇō -
pāyadaurlabhyadṛṣṭyā Á

prārthyāṃ vīkṣyānukampāṃ śaraṇajuṣa urū -
prītibhājassabhājaḥ

saṅgṛhyānugrahēṇa vyapagamitaniśaṃ
suprabhāhaṃ karōti Á Á 8 Á Á

bandhadvandvānnivārya sthitanigaḻagṛhāt
nirgamayyaikanāḍyā

garbhāvāptisthalōttārakapathamatha ta -
drakṣakaistārayitvā Á

ātmānaṃ dṛṣṭadivyasthalamamitamudaṃ

cāvinābhāvinaṃ ca
kuryādēvāttavarṣmōnnatakarigiripaḥ

padmasadmāsamētaḥ Á Á 9 Á Á

apārakaruṇāmbudhiḥ karimahīdharaśrīdharaḥ
svayaṃ tvasadṛśaḥ prabhussarama ēva mōdapradē Á

padē mahati mēlayan saha nijairvitīryātha naḥ
purā gatiniṣēvaṇaṃ vitanutē svakīyāṅghrisāt Á Á 10 Á Á

brahmāsēvitahastiśailakaruṇā -
mūrtēḥ padadvandvayōḥ

kāruṇyācca satāṃ caturnigamavi -
nnyāyyādhvakāñcījuṣām Á

sarvāṇīva phalānyamūni ca purā -
cāryōpadiṣṭādhvanā

padyānyadya vidāṃ dvipañcakalitā -
nyatyantahṛdyāni vai Á Á 11 Á Á

śrīmatē nigamāntamahādēśikāya namaḥ

śrīdēśikaprabandhasthamarthapañcakamarthadam Á
saślōkaṃ sārthamatanōt gōpālāryō satāṃ mudē Á Á

Á Á iti aruttapañcakaṃ saṅgrahaḥ samāptaḥ Á Á
kavitārkikasiṃhāya kalyāṇaguṇaśālinē Á
śrīmatē vēṅkaṭēśāya vēdāntaguravē namaḥ Á Á

